
						維基文庫，自由的圖書館

					

					


					
					
					此页尚未校对




　略將軍值唐亂留據長子孫歷宋附屬稱臣大觀三年

　以楊文貴納土置遵義軍元世祖授楊邦憲宣慰使賜

　子漢英名賽因不花封播國公國初楊鑑內附改播州

　宣慰使司𨽾四川其域廣袤千里介川湖貴竹閒西北

　塹山爲關東南附江爲池蒙茸鑱削居然與區嶺黃平

　草塘二安撫眞播白泥餘慶重安容山六長官司統七

　姓爲田張袁盧譚羅吳世爲目把大事諮決焉田係思

　州宣慰裔永樂改土爲流族多入播張亦龍虎山舍餘

　與楊世姻婭嘉靖閒楊相寵庶子煦欲奪嫡嫡妻張與

　子烈擁兵逐相走水西客死水西宣慰安萬銓挾奏索

　水烟天旺地聽還葬烈卽應龍父也自烈仇殺長官相

　攻剽垂十年總督侍郎馮岳討平之應龍生而雄猜尤

　阻兵嗜殺隆慶六年襲職以兵積勞從征喇麻諸番先

　登多斬獲從征九絲膩乃郤敵捕虜亡算從征楊柳講

　郤敵先登斬首數十級先後　賜金幣揚揚意得萬曆

　十三年進大木六十本助工

上特給大紅飛魚服加職級應龍窺蜀兵弱每征討止調

　土司而蜀將或從借級漸驕蹇輕漢法所居僣飾龍鳳

　擅用閹侍嬖小妻田雌鳳疑嫡妻張奸淫出之已飲田

　氏兄所乘醉封刃取張幷毋首屠其家是歲萬曆十五

--

　年也應龍在州專酷殺樹威有小睚眦卽殘害人人惴

　恐初惑七姓虐所屬黃平等五司久而覺其欺稍奪之

　權七姓遂反噬應龍疑衆不附益結關外生苗爲翼肆

　行劫掠〈已上出征播考〉

　是年六月慈谿縣民邵二等船到八都城名茅家浦口

　適見紅血從草湧出約有八處大如盆面高有一尺血

　腥濺到船上船卽出血濺到人足足亦出血約半時方

　止考嘉靖年閒一見慈谿有倭寇入犯之禍一見東陽

　有礦賊竊發之虞近萬曆十五年五月復見餘姚未幾

　卽有杭城兵民之變是時閩人陳中從琉球來報稱倭

　奴造船挑兵傾國入寇見在福建查審尋破朝鮮浙兵

　東征死者甚衆〈出紀錄彙編〉

　八月二十二日晡時山東臨邑縣蜻蜓蔽空勢如颷輪

　東西亘數里彌望無際少時大雨至俱盡

　鄭州土城無門扉相對如闕中有藥王廟王卽扁鵲州

　人也封神應王己丑歲

上玉體違和

慈聖皇太后禱之立奏康寧爲新廟建三皇殿于中以歷

　代之能醫者附焉〈出小品〉

　焦弱侯竑率直認眞　元子初出閣定講官六人癸未

